
				এই পাতাটির মুদ্রণ সংশোধন করা প্রয়োজন। 

আমার সহযাত্রী।
(যুরোপযাত্রীর ডায়ারী )
২৬ আগষ্ট । শনিবার থেকে আর আজ এই মঙ্গলবার
পৰ্য্যস্ত কেটে গেল। জগতে ঘটনা বড় কম হয়নি-স্বৰ্য্য চারবার উঠেচে এবং তিনবার অস্ত গেছে; বৃহৎ পৃথিবীর অসংখ্য জীব মস্তধাবন থেকে দেশ উদ্ধার পর্য্যস্ত বিচিত্র কৰ্ত্তব্যের মধ্যে দিয়ে তিনটে দিন মহ ব্যস্তভাবে অতিবাহিত করেচে-জীবনসংগ্রাম, প্রাকৃতিক নিৰ্ব্বাচন, আত্মরক্ষা, বংশরক্ষা প্রভৃতি জীবরাজ্যের বড় বড় ব্যাপার সবেগে চলছিল—কেবল আমি শয্যাগত জীবন্ম ত হ’য়ে পড়ে ছিলুম। আধুনিক কবিরা কখনও মুহূৰ্ত্তকে অনন্ত কখনও অনন্তকে মুহূৰ্ত্ত আখ্যা দিয়ে প্রচলিত ভাষাকে নানাপ্রকার বিপরীত ব্যায়াম বিপাকে প্রবৃত্ত করান। আমি আমার এই চারটে দিনকে বড় রকমের একটা মুহূৰ্ত্ত বলব,ন। এর । গ্রত্যেক মুহূৰ্ত্তকে একটা যুগ বলব স্থির করতে পারচিনে ।

